
					ഈ താളിൽ തെറ്റുതിരുത്തൽ വായന നടന്നിരിക്കുന്നു
തലശ്ശേരി രേഖകൾ 625

വരുത്തിതന്നാൽ അപ്പകാരം നടത്തുവാൻ നാം നിശ്ചയിക്കയും ചെയ്തു. ദ്രവ്യത്തിന്റെ
 സംഖ്യ നിശ്ചയം വരുത്തുവാൻ അതിന്റെ എണ്ണം കുടികൾക്കും ബഹുമാനപ്പെട്ട
കൊമ്പിഞ്ഞീലെക്കും ബൊധിച്ച ആയി വന്നാൽ ഒരു തർക്കവും വരികയും ഇല്ല. അത
 അല്ല എന്ന വരുമ്പൊൾ മെല്പട്ട വരുന്ന തർക്കത്തിനും ചെതത്തിനും കൊമ്പിഞ്ഞി
 എജമാനന്മാർക്ക പ്രയത്നം എറി വരികയും ചെയ്യുമെല്ലൊ. അത വരരുത എന്നത്ത്രെ
 നമ്മുടെ അപെക്ഷ ആകുന്നു. നടക്കുംപ്രകാരം ഉള്ള എണ്ണം കല്പിച്ച നമെമ്മക്കൊണ്ട
 നല്ലവണ്ണം നടത്തിക്ക വെണമെന്ന അപെക്ഷിച്ചിരിക്കുന്നു. ഇപ്പഴത്തെ പയിമാശി
 തെറ്റുകൂടാതെ നടന്ന വന്നതാകകൊണ്ട മെലാല ഒരുതർക്കം പറയാനും നിശ്ചയിച്ച
 ഗഡു തെറ്റി എന്ന പറയാനും സങ്ങതി പൊര എന്നുള്ള വാചകം കുടി നിശ്ചയിച്ച
 സായ്പ അവർകളെ കത്തിൽ നമുക്ക എഴുതി വന്നതകൊണ്ടത്തെ ഇപ്പകാരം ഒറപ്പ
 വരുത്തി തരണമെന്നും കഴിഞ്ഞ പ്രസ്താവങ്ങളും എഴുതി അറിയിപ്പാൻ സങ്ങതി വന്നത.
 എല്ലാ കാര്യത്തിനും കൊമ്പിഞ്ഞീന്ന കടാക്ഷിച്ചു നമെമ്മക്കൊണ്ട നടത്തിക്കയും
 അതുപൊലെ നാം കല്പനകെട്ട അനുസരിച്ച നടക്കുന്നതിനും നാം വിശ്വസിച്ചിരിക്കുന്നു.
 എന്നാൽ കൊല്ലം 975മത വൃശ്ചികമാസം 7 നു എഴുതിയ കത്ത വൃശ്ചികമാസം 10 നു
 ഇങ്കിരെസ്സ കൊല്ലം 1799 മത നൊവെമ്പ്രമാസം 23 നു മാടായി വന്നു. അന്നതന്നെ
 പെർപ്പാക്കിയത.

1586 മത മലയാംപ്രവിശ്യയിൽ രാജശ്രീ വടക്കെ അധികാരി ജീമിസ്സ സ്തിവിൻ സായ്പ
 അവർകൾ ചെറക്കൽ കൊലത്തനാട്ട പ്രജകൾ എല്ലാവര്ക്കും പരസ്യമാക്കുന്നത.
എന്നാൽ ഈ താലൂക്കിൽ ഉള്ള കണ്ടങ്ങൾ വളര കെടപ്പായി കാണുകകൊണ്ടഇപ്രകാരം
 ഉള്ള നടപ്പ ബഹുമാനപ്പെട്ട കുമ്പഞ്ഞി സർക്കാർക്ക അപ്രസാദം തന്നെ ആകുന്നു.
 അതുകൊണ്ട എനി മെൽപ്പെട്ട ഇപ്പകാരം വരാതെയിരിപ്പാൻ കൽപ്പിച്ചത. എന്തന്നാൽ
കണ്ടങ്ങളുടെ ജന്മി ആയിരിക്കുന്നവരതാന്താന്റെ ജന്മം ആയിരിക്കുന്ന കണ്ടത്തിന്റെമൽ
 കൊംപിഞ്ഞി സർക്കാർക്ക അവകാശം ഉള്ള നികിതി ബൊധിപ്പിപ്പാൻ എന്റെത്ത്രയും
ആവിശ്യം ഉണ്ടെന്ന വിചാരിച്ചി കണ്ടങ്ങൾ നടത്തി കാലംതൊറും നെരഫൊലെ ഉള്ള
 നികിതിയും ബൊധിപ്പിച്ച തനക്കുള്ള ജന്മ അവകാശം നല്ല പ്രകാരത്തിൽ അനുഭവി
 ക്കെയും വെണം. ആയത ചെയ്യുവാൻ ജന്മി ആയിരിക്കുന്നവന് ആധാരം ഇല്ലാതെ
 കണ്ടങ്ങൾ കാണത്തിന വെച്ചിട്ടുണ്ടെങ്കിൽ ആക്കാണാരി മെൽ എഴുതിയപ്രകാരം
 കണ്ടങ്ങൾ നടത്തി നികിതിയും ബൊധിപ്പിച്ചി ശെഷം ഉള്ള അനുഭവം അവകാശം പൊലെ
 അനുഭവിക്കെയും ചെയ്യാം. വിശെഷിച്ച എന്റെ സംവത്സരമായിട്ട കെടപ്പായിരിക്കുന്ന
നെലങ്ങൾ നടത്തുവാൻ ആയതിന്റെ ജന്മി ആയിരിക്കുന്നവരരാജശ്രീഹട്ടസ്സൻസായ്പ
അവർകള സമീപത്ത വന്ന നെരുപൊലെ ഉള്ള സങ്കടം അറിയിച്ചാൽ ആയതിന
 സറക്കാരിൽ നിന്ന സഹായമായിട്ട നെലത്തിന്റെ അവസ്ഥപൊലെ ഒന്നുരണ്ടു
 സംവത്സരത്തെ നികിതി മാഫി വിട്ട കൊടുത്ത കൽപ്പന എഴുതിക്കൊടുക്കയും ചെയ്യും.
 ഈ മെൽ എഴുതിയപ്രകാരം അനുസരിച്ച ജന്മാരി എങ്കിലും കാണാരിയെങ്കിലും ഉടെനെ
കണ്ടങ്ങൾ നടത്താഞ്ഞാൽ കൊമ്പിഞ്ഞി നികിതി അവകാശത്തിന ചെതം വരുന്നതു
 കൊണ്ട സർക്കാരിൽനിന്ന ബൊധിച്ചെ ആളുകളക്ക സാകൊളി എഴുതിക്കൊടുത്ത
നികിതി വാങ്ങുകയും ചെയ്യും. ശെഷം ജന്മാരിയും കാണാരിയും വന്ന സങ്കടം
 കെൾപ്പിച്ചാൽ സർക്കാര കൽപ്പനക്ക ചെലവിട്ട മുളി നീക്കിയവന് നീക്കുവാൻ സങ്ങതി
 ഇല്ലല്ലൊ. അതുകൊണ്ടഅവരവരക്കുള്ള കണ്ടങ്ങൾ നടത്തിക്കെയും വെണം.വിശെഷിച്ച
 ബഹുമാനപ്പെട്ട കൊമ്പിഞ്ഞി സർക്കാരിൽനിന്ന പ്രയിമാശിചാർത്തുവാൻ തുടങ്ങുകെയും
ചെയ്യും. കാണാരിയും ജന്മാരിയും ചാർത്തുന്നവരെ കൂടനിന്ന കാണവും ജന്മവും
 അതിരുകളും നെരപൊലെ പറെഞ്ഞുകൊടുക്കെയും വെണം. എന്നാൽ കൊല്ലം 975 മത

